
Адамзатқа бақыт сыйлайтын басты құндылық білім екені белгілі. Кез-келген мемлекеттің бәсекеге қабілеттілігі де ең алдымен азаматтарының білім деңгейіне байланысты болатынын өмірдің өзі дәлелдеуде. Сондықтан да Қазақ Елінің ғажап елге айналуы үшін білім саласын басым бағытта дамытуға бәріміз өз үлесімізді қосуымыз керек деп ойлаймын.  Қазақстан Республикасының Президенті Қасым-Жомарт Тоқаев ««Ұстазы жақсының ұстамы жақсы» деген халқымыз. Ұстазсыз адам болмайды. Бәріміз де кезінде мұғалімнің тәлімін алып, білімін үйрендік. Сондықтан болашаққа жол сілтейтін мұғалімнің еңбегін лайықты бағалау – өте маңызды міндет» деп атап өтіп, ұстаздардың еңбегін жоғары бағалаған болатын. 
Еліміздің өркендеуіне өлшеусіз үлес қосып, жарқын болашағымыз жас ұрпаққа сапалы білім, жақсы тәрбие беру жолында аянбай еңбек етіп жүрген ұстаздар қауымына қандай құрмет көрсетсек те жарасады. Осыған орай редакциямыз  «Мұғалімдер күні» мерекесі, «Ұлт ұстазы Ахмет Байтұрсыновқа 150 жыл» мерейтойына орай қоғамда Ұстаздар қауымының ұлы еңбегін бағалап, білім саласының дамуына сүбелі үлес қосып жүрген ұстаздарымызды дәріптеу, оларға алғыс білдіріп, «ҚҰРМЕТТІ ҰСТАЗ» төсбергісімен марапаттау, мадақтау мақсатында «ҚҰРМЕТТІ ҰСТАЗ» Республикалық байқауын ұйымдастырған болатынбыз. Байқауға республика көлеміндегі мектепке дейінгі, орта, арнайы, мамандандырылған, қосымша, жалпы орта, техникалық және кәсіптік білім беру ұйымдарының кемінде 5 жыл үздіксіз педагогикалық еңбек өтілі бар ұстаздары қатысты.  Педагог кадрлардың теориялық білімі мен практикалық дағдыларын тереңдету, педагог мәртебесін арттыру, сапалы білімге қолжетімділікті арттыратын ең құнды материалдарды жинақтап, жақсы мұғалімдердің тәжірибе алаңын құру, кәсіби деңгейін ұдайы көтеріп отыру,  теориялық білімі мен әдістемелік біліктілігін үздіксіз жетілдіру, мұғалімдерді оқытудың озық әдіс-тәсілдерімен қаруландыра отырып, шығармашылық жұмыстарын баспа беттерінде жариялауға мүмкіндік жасау, жаңаша жұмыс жасауға ынталандыру, олардың еңбегіне алғыс айту мақсатында ұйымдастырған  байқауымызға еліміздің барлық аймақтарының ұстаздары белсенді қатысқаны бізді үлкен қуанышқа бөледі. 
Байқау жеңімпаздарына «Мұғалімдер күні мерекесіне орай  «ҚҰРМЕТТІ ҰСТАЗ» төсбелгісі мен арнайы Грамотасы беріліп, педагогтың шығармашылық еңбегі болып табылатын жаңартылған білім бағдарламасының әдіс-тәсілдерін қолданып өткізген ашық сабағы   «БІЛІМ ШЫҢЫ-ҒЫЛЫМ СЫРЫ»  журналының bilim-shini.kz сайтында жарияланып отыр. Байқаудың барлық қатысушылары Сертифкатталды. Бұл өз кезегінде педагогтардың ең құнды материалдары жинақталып, озық тәжірибе алаңының құрылуының бастамасы болуда. 
Құрметті ұстаз – бақ сыйлаған еңбегі, абыройлы, сыйлы жандар елдегі. Біз білікті ұстаздардың арқасында ғана білімді елге айналатынымызды түсінетін кез келді. Білімді елдің ғана болашағы жарқын болатыны бүгінде баршаға аян. Құрметті ұстаздарымызды қадірлей білейік, білімді балаларымызды бағалай білейік!




[bookmark: _GoBack]БЕГЕНОВА  Роза  Жилхайдаровна 
Түркістан облысы Мақтаарал ауданы "№25Жаңа жол жалпы орта мектебі" коммуналдық мемлекеттік мекемесі.Қазақ тілі мен әдебиет пәнінен қосымша білім беру педагогы.

Ұлттық ойындар

	Педагогтің аты-жөні: 
	Р.Бегенова

	Күні: 
	23.09

	Сыныбы:  2-сынып 
	Қатысушылар саны:                   Қатыспағандар саны: 

	Сабақтың тақырыбы: 
	Ұлттық ойындар 

	Оқу бағдарламасына сәйкес оқу мақсаты 
	2.1.5.1  өз ойы мен сезімін тірек сөздерді пайдалана отырып жеткізу 
2.2.6.1  кейіпкердің сыртқы келбетін сипаттау, мінез-құлқы мен іс-әрекетін бағалау 

	Сабақтың мақсаты: 
	Білімділік: өз ойы мен сезімін тірек сөздерді пайдалана отырып айтады, кейіпкерлердің іс-әрекетін бағалайды. 
Мәтіннен тақырыпқа қатысты мәліметтерді анықтайды. Ойын ережесін өз сөзімен түсіндіреді. 
Дамытушылық: мәтін мазмұны бойынша кейіпкерлердің іс-әрекетіне баға беру арқылы айтылым дағдысы дамиды.  
Тәрбиелік: ұлттық салт-дәстүрге, әдет-ғұрыпқа, туған елге деген сүйіспеншілік сезімдерін арттыру.


Сабақтың барысы: 
	Сабақ кезеңі 
	Педагогтің іс-әрекеті 
	Оқушының іс-әрекеті 
	Бағалау 
	Ресурстар 

	1. 
Қызығушылығын ояту 




	Мұғалім оқушыларға ұлттық ойын түрлері туралы бейнежазба ұсынады.  Ұлттық ойындардың адам бойында қандай қасиеттерді ашатынын сұрайды.  Оқушылардың тыңдалым барысында қажетті ақпараттарды анықтай алуына қолдау көрсетеді.  
Сабақтың тақырыбы мен мақсаты хабарланады. 
	Оқушылар ұлттық ойын түрлері туралы бейнежазбаны көріп, мұғалімнің жетекші сұрақтарына жауап береді.  

	Дескрипторы:
бейнежазбаны көріп, сұрақтарға жауап береді.  


	Суреттер 


	2. Мағынаны тану  
	Оқушылардың тірек сөздерді пайдаланып, ұлттық ойындар туралы әңгімелеуіне қолдау көрсетеді. 
Оқушыларға ойынның түрі өте көп екендігін айта өткен жөн. Мысалы: рөлдік ойындар, дене шынықтыру ойындары, сюжеттік ойындар, дидактикалық ойын элементтерін пайдаланудың маңызы өте зор. Дидактикалық ойындар баланың ақыл-ойын дамытып, сабаққа деген қызығушылығын арттырады. Ойларын толық, нақты жеткізу үшін ашық сұрақтар  қоюына болады.   
	(Ұ) «Оқу мен жазуға даярлық» әдісі Оқушылар оқулықтағы 1-тапсырмада ұсынылған суреттерді мұқият қарап шығады.  
Осы заттар арқылы қандай ойын түрін ойнауға болатынын анықтайды.  
1. Қай ойынға жылдамдық, тапқырлық пен күштілік қажет? 
1. Қай ойын шыдамдылыққа және мергендікке баулиды?  
Оқушылар сұрақтарға бейнежазба көрсетілімінен кейін жауап береді. 
Оқушылар алдыңғы сыныптарда оқыған, дене шынықтыру сабағында, аулада ойнаған ойын түрлерін еске түсіріп, ол ойындардың адам денсаулығына, ептілігіне, ойлауына қандай пайда тигізетінін, қандай қабілеттерін дамытатынын анықтайды. Соңында ойын түрлерінің пайдасын тізіп жазып шығып, қорытынды жасайды.
	Дескрипторы: тірек сөздерді пайдаланып, өз ойын жеткізеді.   

	



	
	Мұғалім оқушылардың автор  туралы білімін қалыптастырып, тереңдету мақсатында қосымша ақпарат береді. 
	(Т) «Қойын дәптер» әдісі  
Оқушылар мұғалімнің көмегімен  Мұхтар Әуезовтің өмірі мен шығармашылығы туралы мәліметтерді оқып, танысады.   
Қажетті деректерді жазып алады. 
	
	Оқулық, дәптер 

	
	Оқушылардың тізбек бойынша оқуына мүмкіндік тудырады. Оқушылардың тізбекті үзбей, мәнерлеп, түсініп оқуына қолдау көрсетеді. 
	(Т) «Түсініп оқы» әдісі   
Оқушылар «Ақсүйек» мәтінін тізбек бойынша оқиды. Оқыған шығарма мазмұнын топта талдап, мазмұнын топта баяндайды. 
Мәтіннен тірек сөздерді белгілейді.  
	Дескрипторы: мәтінді түсініп оқи алады.  
ҚБ: 	«Ду 	қолшапалақ» 
әдісі
	Оқулық 

	
	Мұғалім оқушыларға мәтін мазмұны бойынша сұрақтар қою арқылы ойын тыңдайды.  
Кейіпкерлердің іс-әрекетіне баға беріп, оны дәлелдермен негіздей алуына көмектеседі. 
	(Ұ) «Бағала» айдары 
«Сартайдың тобы жеңіске қалай жетті?», «Саған ойын ұнады ма?» сұрақтарына жауап береді.  
«Галереяға саяхат» әдісі.
Көрме ұйымдастыру. Оқушы өзінің стикерге жазған ойын көрменің бір шетіне жапсырып кетеді. Басқа оқушы оның жазбасын оқып, оның ойын басқа оқушыларға жеткізеді. Ойын айтуда тірек сөздерді қолданғаны жөн. Оны жазған оқушы басқа балаларға оның ойын жеткізген оқушының қаншалықты дұрыс жеткізгеніне баға береді, қажет болса, толықтырады. Бұл әдіс оқушыларды біреудің ойын толық түсініп, дұрыс жеткізе білуге тәрбиелейді. 
Кейіпкерлердің іс-әрекетіне баға береді.
	Дескрипторы: кейіпкерлердің ісәрекетін бағалайды. 
	Оқулық, қимақағаз, жіп 

	Дәптермен жұмыс
	Мұғалім оқушыларға сөйлем құрауға ықпал етеді.  Жазу барысында әрбір сөзді іштей буынға бөліп, сауатты жазуына ықпал етеді. Оқушылардың сұраққа нақты жауап беруін қадағалау.
	(Т)  
1-тапсырмада ойында жеңіске жету үшін қажет қасиеттерді теріп жазады. Оқушылар төмендегі берілген қасиеттердің қайсысы ойын кезінде жеңіске жеткізетіндігін өз ойымен дәлелдейді.  
Батылдық, 	жылдамдық, 	тапқырлық, өкпешілдік, ұйымшылдық, дөрекілік 
2-тапсырмада өзі жақсы көретін ойынның ережесін жазады. 
Ойынның аты қандай? 
Неше бала қатысады?  
Қалай ойнайды? 
Ойынның ережесі: ...
	Дескрипторы: сөйлемді сауатты, көркем етіп жазады. 

	Жұмыс дәптері 


	
	Мұғалім оқушылардың өз бетімен жұмыс жасауына ықпал етеді. 
	(Т) «Анықта» айдары 
Ақсүйекті қарсы топтағы балаға беруге бола ма? Соны анықтайды.
	Дескрипторы:  
өз ойын ортаға салады. 
	

	3. Ойтолғаныс   

	Сабақ барысында танысқан ойынның ережесін түсіндірту арқылы алған білімдерін қорытындылауға ықпал етеді. Жазылым дағдыларын дамытады.  
	(Т) «Қорытындыла» айдары 
Әңгіме желісіне сүйеніп, «Ақсүйек» ойынының ережесін түсіндіреді.  
 Ол үшін «Бес саусақ» әдісі тиімді.  
1. «Басбармақ» – басты мәселе.  
«Ақсүйек» ойыны туралы не білдім? 
1. «Балаң үйрек» – бірлесу.  Ойын ережесі қандай? 
1. «Ортан терек» – ойлану.  
Ойынды ойнауда нені ескерген жөн? 
1. «Шылдыр шүмек» – шынайылық.  Ойын ұнады ма? Неліктен?
1. «Кішкентай бөбек» – көңіл күй ахуалы.      Осы ойынды ойнасам, қандай сезімде болар едім?
	Дескрипторы:  
ойын ережесін түсіндіреді 

ҚБ: «Отшашу» әдісі
	

	Үй тапсырмасы 
	Мұғалім үй тапсырмасын орындау жолын түсіндіреді.  
	Өзі жақсы көретін ойынның ережесін қысқаша жазу. 
	Дескрипторы:  
өз ойын ортаға салады.
	




Тексерілді:

